
Pozdravne riječi  

 

Zadovoljstvo nam je predstaviti Vam Godišnji izvještaj Udruženja mreža za izgradnju mira za 

2022. godinu. 2022. godina bila je godina institucionalnog rasta i promjena Mreže za izgradnju 

mira. Iako smo se suočavali sa brojnim izazovima u ovom procesu, uspjeli smo ih prevazići 

zahvaljujući posvećenom timskom radu našeg osoblja, posvećenosti članova i članica Skupštine i 

Upravnog odbora Mreže za izgradnju mira te uz podršku naših članica. 

 

U 2022. godini, usvojili smo strateške dokumente koji će doprinijeti efikasnijem radu Udruženja i 

Mreže i realizaciji naše misije i vizije, osiguravajući da naše članice u narednim godinama dobiju 

potrebnu i po njihovoj mjeri skrojenu pomoć u izgradnji organizacijskih kapaciteta kroz različite 

mentorske programe podrške. Implementirali smo više aktivnosti koje su imale fokus na izgradnji 

mira, lokalnom razvoju i ljudskim pravima u Bosni i Hercegovini i radili smo na pomoći našim 

članicama da prevaziđu različite izazove s kojima su se suočavale. Web stranica Mreže za 

izgradnju mira konstantno raste i dobija povjerenje čitalaca kao najčitanija web stranica kojom 

upravlja organizacija civilnog društva na području Zapadnog Balkana, te se nalazi među 50 

najposjećenijih web stranica u Bosni i Hercegovini, uključujući i komercijalne web stranice. 

Našim nastojanjima, posebno u lokalnim zajednicama u BiH, jačamo povezanost s velikim brojem 

lokalnih aktera i uspostavljamo dugoročna partnerstva s predstavnicima sektora civilnog društva, 

medijima, poslovnim subjektima i lokalnim vlastima.  

 

Ojačana saradnja s našim partnerima iz KULT-a, Fondacije Mozaik, Centra za građansku suradnju 

Livno i Fondacije tuzlanske zajednice stvorila je nove inicijative i prilike za naše članice, ali i 

druge organizacije i inicijative koje djeluju na lokalnom nivou u BiH. Nastavili smo uspješnu 

saradnju i jačanje partnerstava i prijateljstava s nekolicinom mirovnih inicijativa u BiH i regiji.  

 

U Banjoj Luci je 9. decembra dodijeljena je Mirovna nagrada "Goran Bubalo" pojedincima/kama 

i obrazovnim institucijama za zalaganje za ljudska prava i slobode te izgradnju i očuvanje održivog 

mira. Veliko nam je zadovoljstvo što smo svojim predanim radom i zalaganjem učvrstili 

povjerenje naših donatora i što smo uspjeli osigurati sredstva za buduće napore i aktivnosti.  

 

Naš tim predanih uposlenika i uposlenica iz BiH i mreža naših članova/ica i istraživača/ica uspjela 

je organizirati veliki broj događanja na kojima je učestvovalo više od 2000 učesnika/ca. Posebno 

smo ponosni na činjenicu da smo konstantno opravdavali ukazano nam povjerenje. U 2022. godini 

dobili smo novu priliku da radimo na podršci lokalnim resursnim organizacijama u BiH u naredne 

tri godine. Dodatno, naš predani i vrijedni tim se proširio i sada imamo 15 zaposlenika i 

zaposlenica koji dolaze iz različitih dijelova BiH.  

 

Pozivamo vas da saznate više o našim izazovima i uspjesima u 2022. čitajući izvještaj u nastavku. 

 

Maida Zagorac 

 

Predsjednica Udruženja mreža za izgradnju mira 

O Udruženju Mreža za izgradnju mira 

 

Mrežu za izgradnju mira osnovalo je 10. februara/veljače 2010. godine nekoliko predanim 

mirovnih aktivista/ica i organizacija kako bi zajedno radili na podizanju kvalitete društvenog i 

ekonomskog života u BiH. Cilj Mreže bio je povećati dugoročnu sposobnost bh. društva da se na 

konstruktivan i nenasilan način nosi s naslijeđem naše prošlosti, razlikama te latentnim ili 

otvorenim sukobima. 

 

Do kraja 2018, kada je u novembru Mreža registrirana kao pravno lice, djelovala je neformalno. 

Većina aktivnosti i uspjeha Mreže rezultat su truda i volonterskog rada osnivača/ica i organizacija 

članica. U razdoblju od 13 godina Mreža je izrasla u jednu od najvećih i najodrživijih mreža 

civilnog društva u BiH. Internet stranica Mreže i njeni društveni mediji, obilježavanje datuma 

važnih za ljudska prava i izgradnju mira u BiH, te dodjela nagrada Srđan Aleksić za novinare i 

medije i Mirovne nagrade „Goran Bubalo“ za pojedince/ke i obrazovne institucije postali su 

prepoznatljivi resursi i događaji u zemlji i regiji.  

 

Mreža se fokusira na uspostavljanje pozitivnog mira u BiH koji je preduvjet za obnovu kvaliteta 

ekonomskog i društvenog života u BiH. To će zauzvrat doprinijeti povećanju kapaciteta 

cjelokupnog bosanskohercegovačkog društva da se na konstruktivan i nenasilan način nosi s 

različitostima i sukobima, stvarajući okvir za zajedničko i koordinirano djelovanje više nevladinih 

organizacija, lokalnih samouprava, poslovnog sektora, medija i državnih institucija.  

 

Mreža je prepoznata kao pokretač održivih aktivnosti izgradnje mira u BiH koje direktno doprinose 

povećanju kapaciteta bh. društva u sljedećim područjima: obrazovanje (formalno i neformalno 

usmjereno na mirovno obrazovanje); sigurnost; regionalni razvoj; zaštita i promocija ljudskih i 

prava manjina; suočavanje s prošlošću i tranzicijska pravda; ravnopravnost spolova; kultura javnog 

dijaloga i demokratije; izgradnja kapaciteta civilnog društva za izgradnju istinskog mira; vraćanje 

povjerenja među građanima BiH; zagovaranje i lobiranje za bolje politike; praćenje rada državnih 

institucija.  

 

Bitan dio napora Mreže odnosi se na rad u lokalnim zajednicama u BiH, budući da Mreža radi sa 

svojim članovima/cama, uglavnom grass root organizacijama, koje ulažu značajne napore u 

izgradnju održivog mira polazeći od lokala pa prema višim nivoima. Mreža se svakodnevno 

udružuje sa svojih 240 članica. Popis naših članica dostupan je na sljedećem linku: 

https://www.mreza-mira.net/clanice-mm/. Mnoge članice Mreže rade na unapređenju ljudskih 

prava marginaliziranih grupa u bh. društvu. Danas Mreža predstavlja najveću mrežu različitih 

organizacija civilnog društva u BiH koje dijele istu viziju izgradnje sigurnog i prosperitetnog bh. 

društva koje omogućava puno uživanje svih ljudskih prava za sve njene građane. 

https://www.mreza-mira.net/clanice-mm/


 

 

 

 

 

 

Aktivnosti u oblasti izgradnje mira 

 

Tokom 2022. godine Udruženje Mreža za izgradnju mira (Mreža) nastavila je s naporima 

povezivanja organizacija civilnog društva, obrazovnih institucija, aktivista/ca i svih drugih u misiji 

izgradnje održivog mira u BiH. Broj članica Mreže nastavio je rasti. Kao i prethodnih godina, 

Mreža je svoje napore usmjerila na podršku članicama, ali i na stvaranje mogućnosti za 

organiziranje zajedničkih aktivnosti. Tokom 2022. godine Mreža je ukazivala na poteškoće i 

izazove koje pred civilni sektor postavljaju posljedice panedmije COVID-19 pojačane političkom 

situacijom u BiH i ratom u Ukrajini. Mreža je stavila fokus na činjenicu da su neke članice Mreže 

ostale bez donatorske podrške, neke su izbačene iz svojih prostorija, a neke su se suočile sa 

Vrijednosti Mreže za izgradnju mira su: 

Sloboda → Nenasilje → Pomirenje → Sigurnost i mir u 

društvu → 

Kultura dijaloga → Humanost → Jednakost → 

Poštivanje razlika i slobode izbora → Antifašizam → Inkluzija 

→ 

Zaštita ranjivih i marginaliziranih grupa društva → Socijalna 

pravda → 

Otvorenost → Solidarnost → Odgovornost 
 



 

 

 

prijetnjama da će ostati bez prostorija. Mreža je tokom 2022. godine podizala svijest o važnim 

datumima za izgradnju mira i ljudska prava kao i o kršenjima ljudskih prava i prijetnjama izgradnji 

mira u BiH. Mreža je obilježila mnoge značajne datume kao što su Međunarodni dan sjećanja na 

holokaust, Međunarodni dan žena, Međunarodni dan pobjede nad fašizmom i Dan Evrope, Dan 

sjećanja na genocid u Srebrenici, Dan bijelih traka, Međunarodni dan mira, Međunarodni dan 

ljudskih prava... Mreža je nastavila s praksom davanja saopćenja za javnost i objavljivanja reakcija 

na kršenja ljudskih prava, kao i reakcija na negativnu retoriku oja se upotrebljava u BiH. 

Protest za mir u Ukrajini 

 

U aprilu/travnju 2023. godine Mreža za izgradnju mira i Centar za postkonflikta istraživanja uz 

podršku Delegacije EU u Bosni i Hercegovini organizirali su mirni protest u znak podrške narodu 

Ukrajine. Protest „Stojimo uz Ukrajinu“ okupio je više od 1000 stanovnika/ca Bosne i 

Hercegovine i održan je na jednom od glavnih trgova u Sarajevu – Trgu Susan Sontag. Mirni 

protest bio je prilika za predstavnike civilnog društva, aktiviste za izgradnju mira i političare/ke da 

pošalju podršku narodu Ukrajine i izraze potrebu za mirom. Rat u Ukrajini bio je katalizator za 

mnoge istraživače/ice, aktiviste/ce za izgradnju mira i aktiviste/ice civilnog društva iz Ukrajine da  

kontaktiraju Mrežu kako bi dobili perspektivu i savjete od aktivista/ica za izgradnju mira iz BiH o 

tome kako raditi na izgradnji mira tokom i nakon konflikta - u postkonfliktnom društvu. 

 



 

 

 

 

Mirni protest „Stojimo uz Ukrajinu“ 

Sedmica izgradnje mira 2022 – Koordinirani kalendar aktivnosti 

 

Mreža za izgradnju mira pozvala je sve stanovnike/ce Bosne i Hercegovine da se pridruže Sedmici 

izgradnje mira 2022 (19 – 16. septembar/rujan). Ova sedmica podsjetnik je da, iako se zvanično 

obilježava 21. septembra/rujna, Međunarodni dan mira trebao bi biti svaki dan. Ova sedmica 

prilika je za Mrežu da podsjeti širu javnost da je odgovornost svih nas da zajednički i sistematski 

gradimo održivi mir svaki dan jer samo zajedno gradimo bolju budućnost za nas i generacije koje 

dolaze. U 2022. godini, Mreža i njene članice iz cijele Bosne i Hercegovine organizirale su 

aktivnosti tokom Sedmice izgradnje mira. Kalendar ovih aktivnosti dostupan je na ovom linku. 

 

Vizual kalendara Sedmice izgradnje mira 

Međunarodni dan mira „NOWARSNOVIOLENCE„ 

https://www.mreza-mira.net/vijesti/aktivnosti-mreze/kalendar-aktivnosti-povodom-sedmice-izgradnje-mira/


 

 

 

 

Na Međunarodni dan mira, 21. septembra/rujna, Mreža za izgradnju mira, Centar za mirovno 

obrazovanje Univerziteta u Sarajevu i forumZFD organizovali su dvodnevni mirovni događaj 

naziva "NOWARSNOVIOLENCE". Mirovni događaj imao je fokus na ulozi i važnosti formalnog 

mirovnog obrazovanja u javnim školama kao i na važnosti neformalnog mirovnog obrazovanja i 

aktivizma mladih ljudi u lokalnim zajednicama u Bosni i Hercegovini. Jedan dio događaja bio je 

posvećen panelima i okruglim stolovima na kojim su prisustovali eminentni eksperti, članovi/ce 

akademske zajednice, mladi te aktivisti/ce. 

Bitan dio događaja bio je posvećen mirovnom aktivizmu mladih i na jednom mjestu prikupio je 

mirovne inicijative koje su pokrenuli mladi iz različitih zajednica u Bosni i Hercegovini. Ovo je 

bila prilika za mlade da podijele svoje viđenje u okviru procesa izgradnje mira i stave fokus na 

činjenicu da su mladi bitan faktor izgradnje mira u Bosni i Hercegovini. 

 

Vizual za događaj “NOWARSNOVIOLENCE” 

Mjesec izgradnje mira i jačanja ženskog aktivizma 

 

U okviru obilježavanja Međunarodnog dana žena 2022. godine, Mreža za izgradnju mira, Ženska 

mreža Bosne i Hercegovine i Incijativa Građanke za ustavne promjene ujedinile su svoje snage u 

solidarnosti održavanja zajedničkih aktivnosti u mjesecu izgradnje mira i jačanja vidljivosti 

ženskog aktivizma u Bosni i Hercegovini. U proteklim godinama, članovi/ice ovih inicijativa 

organizirali/e su stotine aktivnosti u Bosni i Hercegovini u okviru obilježavanja Međunarodnog 

dana žena, te se ova praksa nastavila. Cilj je podizanje svijesti o ženskim pravima u Bosni i 

Hercegovini kao i važnosti žena u procesu izgradnje mira. Brojne aktivnosti organizirane su u 

cijeloj Bosni i Hercegovini i Kalendar aktivnosti dostupan je ovdje. Mreža je podržala napore 

njenih članica koje su organizirale marševe za 8. mart u Banjoj Luci, Sarajevu i Tuzli. Mreža je 



 

 

 

pružila podršku organizatorima/cama osmomartovskog marša u Bnjoj Luci, koji je u fokus stavio 

traume koje su žene preživjele tokom porođaja u Bosni i Hercegovini. Mreža je uzela aktivno 

učešće u kreiranju upitnika povodom ovog događaja, dijeleći informacije i pozivajući članice da 

podrže aktivnosti povodom 8. marta. Svake godine, članice Mreže solidarno hodaju sa ženama u 

različitim gradovima Bosne i Hercegovine na osmomartovskim marševima. 

 

Članice Mreže tokom osmomartovskog marša u Sarajevu 2022. 

„Pišite o miru“ na stranici Mreže 

 

Internet stranica Mreže www.mreza-mira.net  najposjećenija je web stranica koju vodi organizacija 

civilnog društva u regiji. Naš javni prostor je fokusiran na negativne narative i s obzirom na to 

nedostaje prilika za dijeljenje pozitivnih priča. Zbog toga je Mreža raspisala javni poziv pod 

nazivom „Pišite o miru za Mrežu za izgradnju mira“ za saradnju s novinarima i aktivistima/cama 

da pišu o izgradnji mira u svojim lokalnim zajednicama. U 2022. internet stranica Mreže bila je 

platforma na kojoj je podijeljeno 30 različitih autorskih članaka u vezi sa mirom, ljudskim pravima 

i aktivizmom unutar rubrike “Pišite o miru”. 

 

Regionalna saradnja na izgradnji mira 

 

U 2022. godini Mreža je uložila dodatne napore da ojača veze sa regionalnim inicijativama za 

izgradnju mira. Inicijativa “No more wars” iz Slovenije posjetila je Mrežu kako bi razgovarali o 

ideji gradnje Parka mira u Sarajevu i organizaciji drugih aktivnosti za izgradnju mira koje bi 

okupljale mlade iz ove dvije države. Partnerstvo je dodatno ojačano na sastaku sa gradonačelnicom 

Grada Sarajeva i ambasadorom Slovenije u Bosni i Hercegovini. Mreža je pozvana da učestvuje 

na regionalnom panelu održanom u Albaniji na temu “Žene, mir i sigurnost” kao jedina 

predstavnica Bosne i Hercegovine. Ovaj događaj stvorio je dublje veze sa aktivistima/cama za 

izgradnju mira sa područja cijelog Zapadnog Balkana koji stavljaju fokus na žensku perspektivu u 

pokretima za izgradnju mira. Veze koje je Mreža stvorila sa aktivistima/cama iz Srbije, Hrvatske 

i Crne Gore su se dodatno jačale.  

http://www.mreza-mira.net/


 

 

 

 
Predstavnice Mreže sa mirovnim aktivistima/cama iz Slovenije i ambasadorom Slovenije u 

Bosni i Hercegovini 

 
Predstavnica Mreže sa mirovnim aktivistima/cama u Albaniji 

 

Saopštenja za medije kao glas civilnog društva 

 

U 2022. godini Mreža je nastavila koristiti svoje online platforme za dizanje svijesti javnosti u vezi 

sa obilježavanjem bitnih datuma kao i upozoravanju na kršenje različitih ljudskih prava i drugih 

negativnih narativa u bosanskohercegovačkom društvu. Izdali smo više saopštenja za medije koji 

su dostupni u rubrici Saopštenja za medije na stranici Mreže: 
 

https://www.mreza-mira.net/vijesti/aktivnosti-mreze/saopstenje-zenske-mreze-bih-mreze-

https://www.mreza-mira.net/vijesti/aktivnosti-mreze/saopstenje-zenske-mreze-bih-mreze-za-izgradnju-mira-i-inicijative-gradanke-za-ustavne-promjene-povodom-medunarodnog-dana-zena-2022/


 

 

 

za-izgradnju-mira-i-inicijative-gradanke-za-ustavne-promjene-povodom-medunarodnog-

dana-zena-2022/ 

 

https://www.mreza-mira.net/vijesti/aktivnosti-mreze/saopstenje-mreze-za-izgradnju-

mira-povodom-medunarodnog-dana-migranata-18-decembra/ 

 

https://www.mreza-mira.net/vijesti/aktivnosti-mreze/saopstenje-mreze-za-izgradnju-

mira-povodom-medunarodnog-dana-ljudskih-prava-10-decembra/ 

 

https://www.mreza-mira.net/vijesti/aktivnosti-mreze/mreza-za-izgradnju-mira-

saopstenje-povodom-31-maja-2022-godine-dan-bijelih-traka/ 

 

https://www.mreza-mira.net/vijesti/aktivnosti-mreze/saopstenje-mreze-za-izgradnju-

mira-povodom-medunarodnog-dana-ljudskih-prava-10-decembra/ 

 

https://www.mreza-mira.net/vijesti/aktivnosti-mreze/dodijeljena-deseta-mirovna-

nagrada-goran-bubalo-za-doprinos-borbi-za-ljudska-prava-prava-zena-i-pomirenje/ 

 

https://www.mreza-mira.net/vijesti/aktivnosti-mreze/mreza-za-izgradnju-mira-

antifasizam-je-nasa-temeljna-vrijednost/ 

 

https://www.mreza-mira.net/vijesti/aktivnosti-mreze/mreza-za-izgradnju-mira-

medunarodni-dan-mira-kao-podsjetnik-da-mir-gradimo-svakodnevno/ 

 

https://www.mreza-mira.net/vijesti/aktivnosti-mreze/saopcenje-udruzenja-mreza-za-

izgradnju-mira-povodom-obiljezavanja-11-jula-dana-sjecanja-na-genocid-u-srebrenici-2/ 

 

 

https://www.mreza-mira.net/vijesti/aktivnosti-mreze/mreza-za-izgradnju-mira-javno-

slavlje-rodendana-orbana-i-mitrovica-na-dan-bijelih-traka-u-prijedoru-je-sramotno-

nedopustivo-i-za-svaku-osudu/ 

 

https://www.mreza-mira.net/vijesti/aktivnosti-mreze/mreza-za-izgradnju-mira-snazno-

osuduje-neopravdani-napad-rusije-na-ukrajinu-te-narusavanje-mira-u-citavom-regionu/ 

 

https://www.mreza-mira.net/vijesti/aktivnosti-mreze/mreza-za-izgradnju-mira-zajedno-

protiv-fasizma-antisemitizma-nacionalizma-mrznje-i-podjela/ 

https://www.mreza-mira.net/vijesti/aktivnosti-mreze/saopstenje-zenske-mreze-bih-mreze-za-izgradnju-mira-i-inicijative-gradanke-za-ustavne-promjene-povodom-medunarodnog-dana-zena-2022/
https://www.mreza-mira.net/vijesti/aktivnosti-mreze/saopstenje-zenske-mreze-bih-mreze-za-izgradnju-mira-i-inicijative-gradanke-za-ustavne-promjene-povodom-medunarodnog-dana-zena-2022/
https://www.mreza-mira.net/vijesti/aktivnosti-mreze/saopstenje-mreze-za-izgradnju-mira-povodom-medunarodnog-dana-migranata-18-decembra/
https://www.mreza-mira.net/vijesti/aktivnosti-mreze/saopstenje-mreze-za-izgradnju-mira-povodom-medunarodnog-dana-migranata-18-decembra/
https://www.mreza-mira.net/vijesti/aktivnosti-mreze/saopstenje-mreze-za-izgradnju-mira-povodom-medunarodnog-dana-ljudskih-prava-10-decembra/
https://www.mreza-mira.net/vijesti/aktivnosti-mreze/saopstenje-mreze-za-izgradnju-mira-povodom-medunarodnog-dana-ljudskih-prava-10-decembra/
https://www.mreza-mira.net/vijesti/aktivnosti-mreze/mreza-za-izgradnju-mira-saopstenje-povodom-31-maja-2022-godine-dan-bijelih-traka/
https://www.mreza-mira.net/vijesti/aktivnosti-mreze/mreza-za-izgradnju-mira-saopstenje-povodom-31-maja-2022-godine-dan-bijelih-traka/
https://www.mreza-mira.net/vijesti/aktivnosti-mreze/saopstenje-mreze-za-izgradnju-mira-povodom-medunarodnog-dana-ljudskih-prava-10-decembra/
https://www.mreza-mira.net/vijesti/aktivnosti-mreze/saopstenje-mreze-za-izgradnju-mira-povodom-medunarodnog-dana-ljudskih-prava-10-decembra/
https://www.mreza-mira.net/vijesti/aktivnosti-mreze/dodijeljena-deseta-mirovna-nagrada-goran-bubalo-za-doprinos-borbi-za-ljudska-prava-prava-zena-i-pomirenje/
https://www.mreza-mira.net/vijesti/aktivnosti-mreze/dodijeljena-deseta-mirovna-nagrada-goran-bubalo-za-doprinos-borbi-za-ljudska-prava-prava-zena-i-pomirenje/
https://www.mreza-mira.net/vijesti/aktivnosti-mreze/mreza-za-izgradnju-mira-antifasizam-je-nasa-temeljna-vrijednost/
https://www.mreza-mira.net/vijesti/aktivnosti-mreze/mreza-za-izgradnju-mira-antifasizam-je-nasa-temeljna-vrijednost/
https://www.mreza-mira.net/vijesti/aktivnosti-mreze/mreza-za-izgradnju-mira-medunarodni-dan-mira-kao-podsjetnik-da-mir-gradimo-svakodnevno/
https://www.mreza-mira.net/vijesti/aktivnosti-mreze/mreza-za-izgradnju-mira-medunarodni-dan-mira-kao-podsjetnik-da-mir-gradimo-svakodnevno/
https://www.mreza-mira.net/vijesti/aktivnosti-mreze/saopcenje-udruzenja-mreza-za-izgradnju-mira-povodom-obiljezavanja-11-jula-dana-sjecanja-na-genocid-u-srebrenici-2/
https://www.mreza-mira.net/vijesti/aktivnosti-mreze/saopcenje-udruzenja-mreza-za-izgradnju-mira-povodom-obiljezavanja-11-jula-dana-sjecanja-na-genocid-u-srebrenici-2/
https://www.mreza-mira.net/vijesti/aktivnosti-mreze/mreza-za-izgradnju-mira-javno-slavlje-rodendana-orbana-i-mitrovica-na-dan-bijelih-traka-u-prijedoru-je-sramotno-nedopustivo-i-za-svaku-osudu/
https://www.mreza-mira.net/vijesti/aktivnosti-mreze/mreza-za-izgradnju-mira-javno-slavlje-rodendana-orbana-i-mitrovica-na-dan-bijelih-traka-u-prijedoru-je-sramotno-nedopustivo-i-za-svaku-osudu/
https://www.mreza-mira.net/vijesti/aktivnosti-mreze/mreza-za-izgradnju-mira-javno-slavlje-rodendana-orbana-i-mitrovica-na-dan-bijelih-traka-u-prijedoru-je-sramotno-nedopustivo-i-za-svaku-osudu/
https://www.mreza-mira.net/vijesti/aktivnosti-mreze/mreza-za-izgradnju-mira-snazno-osuduje-neopravdani-napad-rusije-na-ukrajinu-te-narusavanje-mira-u-citavom-regionu/
https://www.mreza-mira.net/vijesti/aktivnosti-mreze/mreza-za-izgradnju-mira-snazno-osuduje-neopravdani-napad-rusije-na-ukrajinu-te-narusavanje-mira-u-citavom-regionu/
https://www.mreza-mira.net/vijesti/aktivnosti-mreze/mreza-za-izgradnju-mira-zajedno-protiv-fasizma-antisemitizma-nacionalizma-mrznje-i-podjela/
https://www.mreza-mira.net/vijesti/aktivnosti-mreze/mreza-za-izgradnju-mira-zajedno-protiv-fasizma-antisemitizma-nacionalizma-mrznje-i-podjela/


 

 

 

 
Rubrika Saopštenja za medije na internet stranici www.mreza-mira.net 

 

Izgradnja kapaciteta sektora civilnog društva u Bosni i Hercegovini 

 

Mreža za izgradnju mira 2020. godine dobila je podršku Fondacije Porticus da implementira 

projekat „Izgradnja kapaciteta civilnog društva u Bosni i Hercegovini za stvaranje novih pozitivnih 

narativa i saradnje“. Ova podrška je pomogla Mreži da poveća kapacitet lokalnih organizacija 

civilnog društva kako bi djelovale kao pokretač promjene u svojim zajednicama i u okviru Mreže 

za izgradnju mira, kao i dizanju svijesti internet korisnika o potrebi za borbom protiv govora 

mržnje i etnocentričke retorike te mirovnog dijaloga i nenasilja. Aktivnosti implementirane u 2022. 

godini: 

• Objavljivanje mirovnog sadržaja na stranici Mreže za izgradnju mira 

https://mreza-mira.net – 68 članaka je objavljeno tokom izvještajnog perioda 

• Organiziranje regionalnih sastanaka za predstavnike OCD -a regije Goražde kako 

bi se povezali sa organizacijama koje djeluju u regiji 

• Organiziranje regionalnih sastanaka za predstavnike OCD -a regije Trebinje kako 

bi se povezali sa organizacijama koje djeluju u regiji 

• Organiziranje regionalnih sastanaka za predstavnike OCD -a regije Zenica kako bi 

se povezali sa organizacijama koje djeluju u regiji 

• Organiziranje regionalnih sastanaka za predstavnike OCD-a regije Doboj kako bi 

se povezali sa organizacijama koje djeluju u regiji 

http://www.mreza-mira.net/
https://mreza-mira.net/


 

 

 

• Organiziranje „Susret donatora i OCD-a 1“ – online susret kako bi se donatori 

povezali sa organizacijama civilnog društva 

• Organiziranje „Susret donatora i OCD-a 2“ – online susret kako bi se donatori 

povezali sa organizacijama civilnog društva 

• Organiziranje teambuilding-a za članove/ice tima Mreže za izgradnju mira za 

stvaranje bolje dinamike tima 

• Organiziranje događaja za izgradnju kapaciteta za OCD-e članice Mreže sa ciljem 

povećanja kapaciteta članica Mreže 

 

 
Trening izgradnje mira za članice Mreže za izgradnju mira 

 
Regionalni susret OCD-a u Doboju 

 

Projekat Snaga lokalnog 
 

U okviru inicijative i programa USAID-a, Snaga lokalnog, Mreža za izgradnju mira radi na 



 

 

 

izgradnji kapaciteta lokalnih zajednica i organizacija kako bi adresirale ključne i relevantne 

razvojne promjene u Bosni i Hercegovini (BiH). Ovaj petogodišnji projekat sastoji se od više 

aktivnosti poput kreiranja i upravljanja internet stranicom koja omogućava razmjenu informacija 

između različith aktera (organizacije civilnog društva, lokalne vlasti, predstavnici kompanija i 

građani) i pregled njihovih odnosa. U narednim godinama, prioritet rada Mreže je podrška 

članicama i lokalnim organizacijama kroz različite oblike institucionalnog jačanja kako bi kreirale 

održive „mehanizme samopomoći“ diljem zemlje, posebno u područjima gdje takvi mehanizmi 

nisu lako dostupni. Dodatno, Mreža radi na uspostavljanju i jačanju saradnje između drugih 

komponenti programa Snaga lokalnog: Platforma razvoja kapaciteta – Institut za razvoj mladih 

KULT, Lokalne resursne organizacije – Centar za građansku suradnju Livno (i Fondacija tuzlanske 

zajednice), Filantropija i pravno okruženje – Mozaik. Poseban fokus u okviru projekta je na 

članicama Mreže za njihovo umrežavanje i izgradnju kapaciteta u smislu osiguravanja njihovog 

održivog razvoja.  

 

 
Internet stranica www.snagalokalnog.ba  

 

Tokom prethodnih godina, Mreža je radila direktno sa različitim društvenim akterima poput 

fondacija, utjecajnih lokalnih organizacija, lokalnih donatora, medijskih portala, predstavnika 

lokalnih institucija i drugih ključnih aktera u lokalnim zajednicama. Postojeća stranica, 

Snagalokalnog.ba, konstantno je rasla i dijeli svoje sadržaje u vezi sa lokalnim zajednicama u 

http://www.snagalokalnog.ba/


 

 

 

Bosni i Hercegovini. Internet stranica posjeduje tri baze podataka: Baza korisnika, Baza donatora 

i Resursna baza. Sve ove baze se kontinuirano ažuriraju. Nove opcije su dodane, uključujući 

rubriku video podkasta koja donosi priče o različitim subjektima iz različitih dijelova Bosne i 

Hercegovine. Snagalokalnog.ba zabilježila je 36,236 unikatnih posjeta te 115,240 pregleda 

stranica. 2640 različitih članaka je objavljeno, a 526 članaka stiglo je od članica ili korisnika/ca 

Mreže. Elektronska baza donatora sadrži 895 donatora. Baza korisnika sadrži 1282 dokumenta a 

resursna baza sadrži 307 korisnih materijala, publikacija i informacija o lokalnim servisnim 

provajderima. Facebook grupa ima 1,251 člana dok LinkedIn bilježi 1,649 pratilaca. 

 

 
Uspješne priče na www.snagalokalnog.ba  

http://www.snagalokalnog.ba/


 

 

 

Mreža je organizirala 23 posjete lokalnim zajednicama, 52 uspješne priče su pripremljene i 

objavljene, 10 video podkasta i jedan promotivni video o Snaga lokalnog te dva dokumentarca. 

Mreža je organizirala četiri kvartalna sastanka i u partnerstvu sa našom organizacijom članicom 

Centar za izgradnju mira iz Sanskog Mosta organizirala godišnju konferenciju i trening posvećen 

izgradnji mira na lokalnom nivou. U saradnji sa vodećim partnerom Mozaik, Mreža je učestvovala 

i facilitirala sve događaje u vezi sa projektom Filantropije. 

 
Godišnje okupljanje i trening u Sanskom Mostu posvećen izgradnji mira na lokalnom nivou 

 

Mirovna nagrada „Goran Bubalo“ 

 
Mirovna nagrada „Goran Bubalo“ dodijeljena je 9. decembra u Banjoj Luci mirovnim aktivistima 

Edinu Ramuliću i Seadu Đuliću za njihov doprinos izgradnji mira u njihovim lokalnim 

zajednicama. Specijalna nagrada „Goran Bubalo“ dodijeljena je posthumno Stanojki Cani Tešić 

za njen decenijski rad i trud u borbi za prava žena i djevojčica i rodnoj ravnopravnosti svih žena u 

Bosni i Hercegovini. 



 

 

 

 
Sead Đulić i Edin Ramulić tokom dodjele Mirovne nagrade „Goran Bubalo“ 

 

Takmičenje Pismo o miru 

 

U novembru 2022. godine, Mreža je organizirala literarno i likovno takmičenje za učenike 

osnovnih i srednjih škola na kojem su najbolja video, literarna i likovna priča nagrađene. Neovisna 

komisija odabrala je pobjednike/ce. Nagrade su dodijeljene tokom obilježavanja Dana ljudskih 

prava i dodjele Mirovne nagrade „Goran Bubalo“. 

 



 

 

 

 
Pobjednici/ce literarnog i likovnog konkursa 

 

Snaga lokalnog/Podrška lokalnim resursnim organizacijama 

 
Tokom 2022. godine, pored Snaga lokalnog NDA projekta, Mreža za izgradnju mira potpisala je 

ugovor sa Misijom USAID-a u Bosni i Hercegovini i započela implementaciju trogodišnjeg 

projekta Snaga lokalnog/Podrška lokalnim resursnim organizacijama. 

 

Projekat Snaga lokalnog/Podrška lokalnim resursnim organizacijama ojačava i podržava zajednice 

da mobiliziraju resurse, rade zajedno i implementiraju sopstvena rješenja za indentificirane 

izazove lokalnog razvoja. U ovom projektu Snaga lokalnog/Podrška lokalnim resursnim 

organizacijama, Mreža pomaže da se lokalne organizacije okupe i upute na potrebe u njihovim 

zajednicama. Tokom projekta, 10 lokalnih resursnih organizacija (LRO-a) bit će podržane 

finansijskim grantovima kako bi pomogle jačanju njihove prepoznaljivosti kao lokalno vođenih 

lidera u zajednicama. Kao rezultat, LRO-i će biti spremni da vode proces lokalno vođenog razvoja 

(uključujući prepoznavanje prioriteta, utjecanje na smjer, donošenje odluka, definirajući uspjehe, 

mobiliziranje lokalnih resursa i uključivanje širih grupa građana/ki za razvoj njihove zajednice), 

da podrže lokalne inicijative, mobiliziraju zajednice i lokalne resurse, čime će se poboljšati 

uključivanje građana/ki na lokalnom nivou i povezati ih sa podrškom lokalnih dionika za lokalno 

pokrenute inicijative. 

 

U okviru ovog projekta bit će izrađena Sveobuhvatna studija o filantropiji, bazirana na širokom 

istraživanju praksi svih pomenutih dionika iz lokalnih zajednica. Kasnije, rezultati će biti korišteni 

za poboljšanje inicijativa u lokalnim zajednicama te razvoj akcija za prikupljanje sredstava. 

 

Dodatno, Mreža će facilitirati veze sa svim partnerima i zajedničkom pristupu između svih 

USAID/BiH Snaga lokalnog aktivnosti. 



 

 

 

Na samom kraju 2022. godine, Mreža je ojačana projektnim timom započela prezentacije projekta 

Snaga lokalnog/Podrška lokalnim resursnim organizacijama u Bosni i Hercegovini kao i 

pripremnim aktivnostima za punu implementaciju projekta. 

Prezentacija projekta Snaga lokalnog/Podrška lokalnim resursnim organizacijama u Banjoj 

Luci 

 

Članstvo u Mreži za izgradnju mira 

 

 Tokom 2022. godine, članstvo u Mreži za izgradnju mira stalno je raslo. Broj članica Mreže danas 

je 242. Lista svih naših članica dostupna je na sljedećem linku: https://www.mreza-

mira.net/clanice-mm/  

 

https://www.mreza-mira.net/clanice-mm/
https://www.mreza-mira.net/clanice-mm/


 

 

 

 
Regionalna rasprostranjenost članica Mreže za izgradnju mira 

 



 

 

 

 

 



 

 

 



 

 

 



 

 

 



 

 

 



 

 

 

 
Lista članica Mreže za izgradnju mira 


